
တၢ် တဲဝဲလၢပျၢၤန့ၣ် , ပှၤကညီမုၣ်ဖိအိၣ်ဝဲတဂၤ, အမံၤလၢနီၢ် စုမုၣ်ဖိ
လီၤ. အဝဲဒၣ်န့ၣ် အက့ၢ် အဂီၤဒ်သိး ပှၤကညီဖိလီၤ. နာ်က့ဆံးထဲသိးဒၣ်

စုမုၣ်ဖိလီၤ. အဃိ, ပှၤကိးန့ၢ်  အမံၤလၢ နီၢ် စုမုၣ်ဖိလီၤ.



နီၢ် စုမုၣ်ဖိအံၤ, အဝဲညီ နုၢ် မံလၢမ့ၣ်ဒွံးဒၢပူၤ
ဒီး အဝဲညီနုၢ် အိၣ်လၢဖီကရၢၢ် ပူၤလီၤ.



တနံၤတခီၣ်ဖဲအဝဲမံလၢ မ့ၣ်ဒွံးဒၢပူၤအခါန့ၣ် , ဒ့ၣ်သုၣ် မိၢ် ပှၢ် ဟဲထံၣ်
န့ၢ်  အီၤတဘျီ ဃီ အဝဲကွၢ် ဝဲနီၢ် စုမုၣ်ဖိန့ၣ်  ဂ့ၤဒီးလီၤအဲၣ်ဒိၣ်မးအဃိ တဲ

ဝဲယကဘၣ်က့ၤစိာ်ဒီး ဖျီ အီၤ ဒီးယဖိခွါလီၤ. 



အဃိ, အဝဲက့ၤစိာ်ဝဲနီၢ် စုမုၣ်ဖိလီၤ. နီၢ် စုမုၣ်ဖိတခီမံ, တသ့ၣ်ညါတၢ် နီတမံၤဘၣ်.
ဒ့ၣ်သုၣ်မိၢ် ပှၢ်  တခီ စိာ်ထီၣ်မ့ၣ်ဒွံးဒၢဒီးက့ၤလီၤ. ဘူးကတုၤအဟံၣ်, အဝဲတဲ, သါ
ဟံၣ်တဖျၢၣ်ဘၣ်အၢဒီးခဲဒိၣ်မးအဃိ သါကဘၣ်က့ၤမၤပျီ ကွံာ်တစဲးလီၤ.



အဝဲလဲၤပာ်တ့ၢ် ဃာ်, နီၢ် စုမုၣ်ဖိလၢခုၣ်လၣ်အဖီခိၣ်လီၤ. တစိၢ် ဖိနီၢ် စုမုၣ်,
မံပၢၢ် ထီၣ်, ဒီးကွၢ် လီၤတၢ် အိၣ်ဝးတရံးအီၤ အိၣ်ထဲထံအဃိ အဝဲဟီၣ်လီၤ. 



ညၣ်ဒီပုၢ် ဝဲၢ် ဖိခံဘ့ၣ်နၢ် ဟူနီၢ် စုမုၣ်ဖိဟီၣ်ဒီးတဲဝဲ, “နဟီၣ်ဘၣ်မနုၤလဲၣ်” စု
မုၣ်ဖိတဲဝဲ, “ယတအဲၣ်ဒိးအိၣ်ဖဲအံၤဘၣ်. လၢညါယအိၣ်လၢဖီကရၢၢ် ပူၤလီၤ.

ခဲအံၤ, ယဟဲတုၤဖဲအံၤဒ်လဲၣ်.”



နီၢ် စုမုၣ်ဖိတဲဝဲတခီခီ ဟီၣ်ဝဲတခီခီအဃိ ညၣ်ဖိခံဘ့ၣ်သးကညီၤအီၤဒီးတဲအီၤ,
“ဟီၣ်တဂ့ၤ, စုမုၣ်ဖိဧၢ, ပကမၤပူၤဖျဲး နၤလီၤ.” ထဲန့ၣ် တဘျီ , ညၣ်ဖိခံဘ့ၣ်

အ့ၣ်တဲၣ်ကွံာ်ခုၣ်ဘိဒီးခုၣ်လၣ်န့ၣ် လီၤထွံလီၤ.



ဖဲခုၣ်လၣ်လီၤ ထွံယံၤထီၣ်တစဲးအခါန့ၣ်  စုမုၣ်ဖိထံၣ်စိထိၣ်ဒ့ၣ်တဂီၢ် ,
ဟဲလၢအယံၤအဃိ အဝဲအသးကိၢ် ဒိၣ်မး, ဘၣ်ယိာ်ဝဲထဲ ကတိနိာ်လိာ်

ဘၣ်အသးလီၤ.



ဘၣ်ဆၣ်အခုၣ်လၣ်န့ၣ် , လီၤထွံဘၣ်လၢထံကျိ က့ၣ်ကျီၤ အသနၢၣ်ဒီးအိၣ်ကတီၢ်
အဃိ, နီၢ် စုမုၣ်ဖိအသးခုဒိၣ်မးဒီး စံၣ်လီၤလၢထံကျိ ကၢၢ် ခိၣ်ဒီး လဲၤဃုတၢ် လီၢ် လၢ
ကအိၣ်ကဆိးဝဲလီၤ. အဝဲလဲၤ ထံၣ်သ့ၣ်ကအိတခါဒီး လဲၤနုာ်အိၣ်ဝဲဖဲန့ၣ် လီၤ. စုမုၣ်

ဖိညီနုၢ် မၤအသးကိးဒီး ဒွဲၣ်ဒီးကနဲမံၤဖိလီၤ.



နီၢ် စုမုၣ်ဖိသိၣ်လိကနဲမံၤဖိလၢ ကဟးဆူးန့ၢ်  ဖီစီဒီးသိၣ်လိစ့ၢ် ကီးဒွဲၣ်ဖိ
တဖၣ်လၢ ကဟးထၢန့ၢ်  ဘု, ဘီဘၣ်ချံ ဒီးပထိးချံ တဖၣ်လီၤ. နီၢ် စုမုၣ်
ဖိအသကိးဒွဲၣ်ဖိတဖၣ် ဟဲဆှၢဒုးအီၣ်အီၤပထိးချံ , ဘီဘၣ်ချံ တဖၣ်
ဒီး ကနဲမံၤဖိတဖၣ် ဟဲဆှၢဒုးအီၣ်အီၤဖီစီလၢ အကဲထီၣ်ကနဲစီလီၤ. 



နီၢ် စုမုၣ်ဖိအိၣ်ဖဲသ့ၣ်အိပူၤဖးယံာ်ညါ, ဘၣ်ဆၣ် တယံာ်တမီၢ် တၢ် စူၤ
လီၤဖးဒိၣ်, ဒီးထံတဖၣ်ဟဲနုာ်လီၤလၢ သ့ၣ်အိပူၤအဃိ အဝဲဘၣ်ထွး
ထီၣ်ဃ့ၢ် ဒီးလဲၤဃုဟံၣ် သီလီၤ. အဝဲလဲၤထံၣ်ဟံၣ်တဖျၢၣ်ဒီး ဒိတ

ကျိာ် ဝဲဒီးယုၢ် မိၢ် ပှၢ် ဟဲအိးထီၣ်န့ၢ်  အီၤပဲတြီလီၤ.



ယုၢ် မိၢ် ပှၢ် ဝဲအံၤ မ့ၢ် စံာ်အယုၢ် မိၢ် ပှၢ် လီၤ. ယုၢ် မိၢ် ပှၢ် သးခုတူၢ် လိာ်အီၤ, ဒီးတဲ
ဝဲ, “နဒိၣ်တၢ် ဂ့ၤ, နဒိၣ်တၢ် ဝါ, နလီၤအဲၣ်လီၤကွံဒိၣ်မး, နသါအိၣ်ဒီးယၤ
ဧါ, ယကလုၢ် ဖိနၤလီၤ.” ယုၢ် မိၢ် ပှၢ် ဖီကသူဘဲဘဲဒီး ဒုးအီၣ်စုမုၣ်ဖိလီၤ. 



တယံာ်ဘၣ်, အိၣ်စှၤလါဝံၤအလီၢ် ခံ တုၤဃီၤလၢတၢ် ဂိၢ် ခါဆၢကတီၢ်
လီၤ. တနံၤတခီၣ် ဖဲမူခိၣ်ဖီလီၤ, ဒီးတၢ် ဂိၢ် ဒိၣ် မးန့ၣ်  ထိၣ်ဘျ့ၣ်ဘျီၣ်
ဝါဖိတဘ့ၣ် ဟဲလီၤတဲာ်ဒီးဖျါလၢတၢ် ဂိၢ် အသးနး, တုၤဒၣ်လဲာ်ယူၤတ

သ့လၢၤဘၣ်ဒီး လီၤ တဲာ်ဝဲဒၣ်ဆူဟီၣ်ခိၣ်လိၤလီၤ. 



ထိၣ်ဘျ့ၣ်ဘျီၣ် ဖိအံၤ, သးပ့ၤနီၣ်အသးတသ့ၣ်နီၣ်တၢ် နီ
တမံၤ, တသ့ၣ်ညါလီၤက့ၤ အသးဘၣ်. ဖဲအခါန့ၣ်  စုမုၣ်ဖိ
ထံၣ်န့ၢ်  အီၤဒီး ဘိၣ်ဘံထီၣ်အီၤဒီးယၣ်ဘဲဝံၤ မၤလၢၤထီၣ်
က့ၤအီၤလီၤ. ဆးန့ၢ်  ဝဲလီၢ်  ဘိဒီး မၤကဲထီၣ်ဝဲလီၢ် ဖူလၢ

ဘျ့ၣ်ဘျီၣ် ဖိအံၤအဂီၢ် လီၤ.



တစိၢ် ဖိ, ထိၣ်ဘျ့ၣ်ဘျီၣ် ဖိသ့ၣ်နီၣ်ထီၣ်က့ၤအသး, နာ်က့ယူၤတသ့ဒံး
ဘၣ်. စုမုၣ်လဲၤထၢန့ၢ်  အဆၣ်လၢ စံာ်ပျီ ပူၤ ကိးနံၤဒဲးလီၤ.



တယံာ်တမီၣ် ယုၢ် ကဲဒိၣ်ဖါပှၢ် တဒု ဟဲဟးလၢယုၢ် မိၢ် ပှၢ် အဟံၣ်, ဒီးထံၣ်စုမုၣ်
ဖိတဘျီ ဃီ မဲာ်ဘၣ်သးစီၣ်ဝဲကွၢ် ဝဲဂ့ၤ, အဲၣ်ဝဲအဃိဃ့ဝဲလၢယုၢ် မိၢ် ပှၢ် လီၤ. ယုၢ်
မိၢ် ပှၢ် တဲအီၤ, “နမ့ၢ် သးလီစုမုၣ်ဖိန့ၣ် , နဘၣ်တ့ ကျဲ ထူကျဲ စ့ စးထီၣ်လၢနဟံၣ်
တုၤလၢယဟံၣ်, နတ့ကျဲ မ့ၢ် ဝံၤမးယကဟ့ၣ်ဒုးဖျီ နၤလၢယဖိမုၣ်လီၤ.” 



တုၤယုၢ် ဖါပှၢ်  က့ၤပူၤန့ၣ်  ယုၢ် မိၢ် ပှၢ် တဲဘၣ်စုမုၣ်ဖိလၢကျဲ မ့ၢ် ဝံၤ,
ကဘၣ်ဟံးန့ၢ်  ယုၢ် ဖါပှၢ် လီၤ. စုမုၣ်ဖိတသးလီယုၢ် ဖါပှၢ် ဘၣ်. 



ယုၢ် မိၢ် ပှၢ် တဲအီၤ, “ကွၢ် လၢန့ၣ် , ဟံၣ်ဖးဒိၣ်ဖါဘီတဖျၢၣ်န့ၣ်  မ့ၢ် ယုၢ် ဖါပှၢ် ကဲဒိၣ်
န့ၣ် အဟံၣ်လီၤ.” ဘၣ်ဆၣ်စုမုၣ်ဖိ တဘၣ်အသးဘၣ်. အဝဲဟီၣ်ကိးနံၤဒဲးလီၤ.



တယံာ်ဘၣ်အဆၢကတီၢ် , ထိၣ်ဘျ့ၣ်ဘျီၣ် ဖိအိၣ်ဆူၣ်ထီၣ်က့ၤလံ. စုမုၣ်ဖိ
တဲဘၣ်အီၤဒ်အံၤ, “ဘျ့ၣ်ဘျီၣ်  ဖိဧၢ, နမ့ၢ် အဲၣ်ဒိးက့ၤ, နက့ၤသ့လံ, နဘျါ
က့ၤလံ.” ဘျ့ၣ်ဘျီၣ် ဖိတဲအီၤ, “စုမုၣ်ဖိဧၢ, ယသးကညီၤဘၣ်နၤဒိၣ်မး
လီၤ. ယတအဲၣ်ဒိးထံၣ်လၢ နဟံးန့ၢ်  ယုၢ် ဖါပှၢ် လာ်အၢသံတဒုန့ၣ် ဘၣ်.



ခဲအံၤ, ဒိးထီၣ်ယၤ, ယကလဲၤယူၤစိာ်နၤဆူ ဖီကရၢၢ် ဖးဒိၣ်, ဖဲနတံၤသကိးစုမုၣ်ဖိတ
ဖၣ် အိၣ်တၢ် အလီၢ် လီၤ. ကရၢၢ် အဝဲန့ၣ်  သ့ၣ်သၣ်အိၣ်အါကလုာ်, အိၣ်အမၠိမၠိလီၤ.



နလဲၤမ့ၢ် တုၤ နကသးခုဒိၣ်မးလီၤ နကသူၣ်ဖှံသးညီဃုာ်ဒီး နသကိးဖိတဖၣ်
လီၤ. ယတအဲၣ်ဒိးလက နကဖျီ နသးဒီးယုၢ် ဖါပှၢ် ဃးအၢၢ် ရၢၢ် လာ်အၢသံ, ပှၢ်
သံဃိးဃဲးတဒုန့ၣ် ဘၣ်.” တဲဝဲဒ်န့ၣ် ဝံၤမၢစုမုၣ်ဖိထီၣ်လၢအပျိၢ်   ခိၣ်ဒီး အဝဲ

ယူၤထီၣ်ဝဲ, ခီဂာ်ထံကျိ ထံကွာ်ကစၢၢ် ကလိတဖၣ်လီၤ.



လၢခံဘူးကတုၤဖီကရၢၢ် န့ၣ်  ဘျ့ၣ်ဘျီၣ် ဖိစံး ဘၣ်စုမုၣ်ဖိ, “ဖီၣ်ဃာ်ယၤကျၢၤ
ကျၢၤနီ, ယကစီၢ် လီၤလၢကရၢၢ် ပူၤလီၤ.” တဲဝဲဒ်န့ၣ် ဝံၤ, စီၢ် လီၤဝဲလၢဖီဖးဒိၣ်

တဖီး အဒ့လိၤဒီး ပာ်လီၤစုမုၣ်ဖိဖဲန့ၣ် လီၤ.



တဘျီ ဃီစိးကပ့ၤဖိအစီၤပၤ, စီၤစုမုၣ်ဟဲနူးဆဲးအီၤဒီး က့ၤဃ့ၢ် ကိးအ
တံၤသကိးစီၤစုမုၣ်နီၢ် စုမုၣ်တဖၣ်ဒီး ဟဲကၢၤဖှိၣ်နူးဆဲးဟံးစုကွၢ် မဲာ်နီၢ် စု

မုၣ်ဖိ, ဒီးသးဝံၣ်တၢ် ဂဲၤကလံာ်ပၢ် ကဝ့ၤပှဲၤဒီးတၢ် သးခုလီၤ.



စိးကပ့ၤအစီၤပၤဖိဟဲစိာ်ဒံးဆ့ဝါဖိတစူၣ်ဒီး ထီထီၣ်န့ၢ်  ဝဲနီၢ် စုမုၣ်ဖိ
ဝံၤ, အသကိးခံဂၤဖီၣ်ထီၣ်လိာ်အစု, ယူၤသကိးဝဲလၢတၢ် သးဖှံ
လီၤ. ဖဲန့ၣ် အခါ နီၢ် စုမုၣ်ဖိ, စီၤစုမုၣ်တဖၣ်သးဝံၣ်န့ၢ်  အဝဲသ့ၣ်အ
တၢ် သးဝံၣ်ဖိလၢ အမုာ် တဖၣ်ဒီး အဝဲသ့ၣ်ခံဂၤအံၤ ဖျီ အသးလီၤ.



တဘျီ အံၤ, နီၢ် စုမုၣ်ဖိကဲထီၣ်ဘၣ် စိးကပ့ၤအစီၤပၤဖိအမါလံ. အဝဲကဲ နီၢ် ပၤ
မုၣ်နာ်က့ တပာ်ထီၣ်ထီအသးဘၣ်. သ့ၣ်နီၣ်ဝဲထီဘိလၢ အဝဲမၤစၢၤဘျ့ၣ်
ဘျီၣ် ဘၣ်ကီဘၣ်ခဲဖိတဘ့ၣ် အဃိ, တုၤအဝဲဘၣ်ကီဘၣ်ခဲန့ၣ်  အဝဲန့ၢ်  ဘၣ်

တၢ် မၤစၢၤစ့ၢ် ကီးအဂ့ၢ် လီၤ. 



ထီဘိဖဲအဝဲထံၣ်ပှၤလိၣ်တၢ် မၤစၢၤန့ၣ် , မၤစၢၤဝဲ, သးကညီၤဝဲ,
အဲၣ်ဝဲလီၤ. လၢတၢ် န့ၣ် အဃိ ပှၤအဲၣ်အီၤ, ပှၤသးကညီၤအီၤ, ပှၤ
မၤစၢၤအီၤ, တဘျီ လၢ် လၢ်  ဖဲအဝဲလိၣ်တၢ် မၤစၢၤအခါန့ၣ် လီၤ.



အဃိဒီးဘၣ်ထွဲဒီးတၢ် တဲအံၤန့ၣ်  ယဒိးန့ၢ်  ဘၣ်ယဲတၢ် မၤလိလၢ ပတၢ်
အိၣ်မူအပူၤန့ၣ်  ပှၤဂၤမၤစၢၤပှၤဂ့ၤ, တမၤစၢၤဂ့ၤ ပကဘၣ်မ့ၢ် ပှၤလၢ
အဲၣ်မၤဂ့ၤမၤစၢၤတၢ် န့ၣ် လီၤ. မ့မ့ၢ် သုဝဲဧီ သုဆိကမိၣ်ဒ်လဲၣ်နီ.

နီၢ် စရံစမဲဝ့


